
ஸுத³ர்ஶநஸ்தோத்ரம் 2

அம்ப³ரீஷக்ரு’தம் ।
த்வமக்³நிர்ப⁴க³வாந்ஸூர்யஸ்த்வம் ஸோமோ ஜ்யோதிஷாம் பதி: ।
த்வமாபஸ்த்வம் க்ஷிதிர்வ்யோம வாயுர்மாத்ரேந்த்³ரியாணி ச ॥ 1॥
ஸுத³ர்ஶந நமஸ்துப்⁴யம் ஸஹஸ்ராராச்யுதப்ரிய ।
ஸர்வாஸ்த்ரகா⁴திந்விப்ராய ஸ்வஸ்தி பூ⁴யா இட³ஸ்பதே ॥ 2॥
த்வம் த⁴ர்மஸ்த்வம்ரு’தம் ஸத்யம் த்வம் யஜ்ஞோऽகி²லயஜ்ஞபு⁴க் ।
த்வம் லோகபால:ஸர்வாத்மா த்வம் தேஜ: பௌருஷம் பரம் ॥ 3॥
நம:ஸுநாபா⁴கி²லத⁴ர்மஸேதவே ஹ்யத⁴ர்மஶீலாஸுரதூ⁴மகேதவே ।
த்ரைலோக்யகோ³பாய விஶுத்³த⁴வர்சஸே மநோஜவாயாத்³பு⁴தகர்மணே க்³ரு’ணே ॥
4॥
த்வத்தேஜஸா த⁴ர்மமயேந ஸம்ஹ்ரு’தம் தம: ப்ரகாஶஶ்ச த்⁴ரு’தோ மஹாத்மநாம் ।
து³ரத்யயஸ்தே மஹிமா கி³ராம் பதே த்வத்³ரூபமேதத்ஸத³ஸத்பராவரம் ॥ 5॥
யதா³விஸ்ரு’ஷ்டஸ்த்வமநஞ்ஜநேந வை ப³லம் ப்ரவிஷ்டோऽஜித தை³த்யதா³நவம் ।
பா³ஹூத³ரோர்வங்க்⁴ரிஶிரோத⁴ராணி வ்ரு’க்ணந்நஜஸ்ரம் ப்ரத⁴நே விராஜஸே ॥ 6॥
ஸ த்வம் ஜக³த்த்ராணக²லப்ரஹாணயே நிரூபித:ஸர்வஸஹோ க³தா³ப்⁴ரு’தா ।
விப்ரஸ்ய சாஸ்மத்குலதை³வஹேதவே விதே⁴ஹி ப⁴த்³ரம் தத³நுக்³ரஹோஹி ந:॥ 7॥
யத்³யஸ்தி த³த்தமிஷ்டம் வா ஸ்வத⁴ர்மோ வா ஸ்வநுஷ்டி²த: ।
குலம் நோ விப்ரதை³வம் சேத்³த்³விஜோ ப⁴வது விஜ்வர:॥ 8॥
யதி³ நோ ப⁴க³வாந்ப்ரீத ஏக:ஸர்வகு³ணாஶ்ரய: ।
ஸர்வபூ⁴தாத்மபா⁴வேந த்³விஜோ ப⁴வது விஜ்வர:॥ 9॥
இதி ஶ்ரீமத்³பா⁴க³வதாந்தர்க³தம் அம்ப³ரீஷக்ரு’தம் ஸுத³ர்ஶநஸ்தோத்ரம்
ஸம்பூர்ணம் ।

